२०७१ साल पुस 17 गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	प्रधानमन्त्री तथा मन्त्रिपरिषद्को कार्यालय– Frontier and Developing Asia: Supporting Rapid and Inclusive Growth विषयक सम्मेलनमा  राष्ट्रिय योजना आयोगका उपाध्यक्ष प्रा.डा. गोविन्दराज पोखरेललाई भाग लिन पठाउने।

	2. 
	प्रधानमन्त्री तथा मन्त्रिपरिषद्को कार्यालय– राष्ट्रिय योजना आयोगको पुर्नसंरचनाको लागि चीनको National Development and Reform Commission का पदाधिकारीहरुसँगको छलफल कार्यक्रममा राष्ट्रिय योजना आयोगका सदस्य डा. प्रेम प्रसाद दङ्गाललाई भाग लिन पठाउने अध्ययन भ्रमण समर्थन गर्ने ।  

	3. 
	अर्थ मन्त्रालय– विदेशी परामर्शदाता न्यूनीकरण गरी स्वदेशी परामर्शदातालाई प्राथमिकता दिने, बजेटको अधिकांश हिस्सा पूर्वाधारमा लगानी गर्ने र वैदेशिक भ्रमण तथा महङ्गा सवारी एवं मेसीन औजारमा खर्च नगर्ने गरी उच्च शिक्षा सुधार परियोजनाका लागि विश्व बैंकबाट ऋण सहायता प्राप्त गर्न नेपाल सरकारका तर्फबाट वार्ता गर्न अख्यियारी दिने गरी ।  

	4. 
	अर्थ मन्त्रालय– पहाडी क्षेत्रका साना किसानहरुका लागि वातावरणीय अनुकुलन सम्बन्धी आयोजनाका लागि कृषि विकासका लागि अन्तर्राष्ट्रिय कोषले उपलब्ध गराउने अनुदान सहायता स्वीकार गरी सम्झौतापत्रमा हस्ताक्षर गर्ने ।  

	5. 
	ऊर्जा मन्त्रालयको नं. ४/30-071/9/17 को प्रस्ताव – तनहुँ जलविद्युत आयोजनाको सुपरीवेक्षण परामर्शदाता छनौट सम्बन्धमा एसियाली विकास बैङ्कले ३० डिसेम्बर¸ २०१४ समेतको पत्रबाट व्यक्त गरेको प्रतिबद्धता, अर्थ मन्त्रालयले मा. मन्त्रीस्तरीय निर्णयानुसार ऊर्जा मन्त्रालयको मिति २०७१।९।२ को निर्णय पुनर्विचार हुन मिति २०७१।९।९ को पत्रबाट गरेको अनुरोध, अख्तियार दुरूपयोग अनुसन्धान आयोगले एसियाली विकास बैङ्कजस्तो महत्त्वपूर्ण दातृ निकायको प्रतिबद्धतासमेतलाई दृष्टिगत गरी आयोजनाको कार्य समयमै सम्पन्न गर्न दिएको सुझाव, प्रमुख दातृ निकायले हाल आयोजनाबाट हात झिक्दा पछि आयोजना कार्यान्वयनको लागि लागत बढ्न गई पर्नसक्ने थप आर्थिक व्ययभार तथा बढ्न जाने समय र यसबाट विद्युतको उपलब्धतामा पर्ने थप प्रतिकूल असरसमेतका सबै पक्षमा मन्त्रिपरिषद्को बैठकमा भएको गम्भीर र व्यापक छलफललाई दृष्टिगत गरी आयोजना कार्यान्वयनको क्रममा तनहुँ जलविद्युत आयोजनाले सम्बन्धित पक्षसँग शुरू गरी हाल स्थगन रहेको करार सम्झौता वार्तालाई निरन्तरता दिई समयमै आयोजना सम्पन्न गर्ने व्यवस्था मिलाउन ऊर्जा मन्त्रालयलाई निर्देशन दिने ।

	6. 
	कृषि विकास मन्त्रालय– कार्यविधि बनाई प्रभावित गा.वि.स. भित्रका परिवारलाई क्षतिको अनुपातका आधारमा राहत वितरण गर्ने गरी मुगु जिल्लामा असिनाले पुर्‍याएको क्षतिमा राहत उपलब्ध गराउने । 

	7. 
	गृह मन्त्रालय– विक्रम सम्वत् २०७२ सालमा दिइने सार्वजनिक, पर्व एवं सट्टा विदा र कार्यालय समय निर्धारण गर्ने विषयको प्रस्ताव मन्त्रिपरिषद्, सामाजिक समितिमा छलफल गरी समितिको निर्णयबमोजिम गर्ने ।      

	8. 
	गृह मन्त्रालय– SAARC Convention on Mutual Assistance in Criminal Matters व्यवस्थापिका संसदमा अनुमोदनका लागि पेश गर्ने ।  

	9. 
	गृह मन्त्रालय– सशस्त्र प्रहरी नायव महानिरीक्षक पदमा बढुवा गर्ने (सुरजकुमार श्रेष्ठसमेत) ।

	10. 
	गृह मन्त्रालय–प्रहरी नायब महानिरीक्षकको पद जुनसुकै कारणबाट रिक्त भएमा विशेष पद स्वतः समाप्त हुने गरी पद मिलान गर्ने गरी वढीमा ३ महिनाका लागि प्रहरी नायब महानिरीक्षकको पद सिर्जना गर्ने ।

	11. 
	महिला, बालबालिका तथा समाज कल्याण मन्त्रालय– The World Family Summit+10 कार्यक्रममा माननीय मन्त्री र सह-सचिव सहभागी हुने सिलसिलामा कार्यक्रमपूर्व तोकिएको समय भन्दा एक दिन अगावै सुरु भएकोले थप एक दिनको दैनिक भत्ता भ्रमण खर्च नियमावली, २०६४ को नियम १४.४ बमोजिम निकासा गर्न स्वीकृति दिने । 

	12. 
	महिला, बालबालिका तथा समाजकल्याण मन्त्रालय– Peer Exchange Programme and Learning Visit कार्यक्रममा महिला, बालबालिका तथा समाजकल्याण मन्त्रालयका सचिव श्री धनबहादुर तामांगलाई भाग लिन स्वीकृति दिने ।

	13. 
	वन तथा भू-संरक्षण मन्त्रालय– माई साना क्यासकेड जलविद्युत आयोजनाका लागि वन क्षेत्रको जग्गाको भोगाधिकार र रुख बिरुवाहरु हटाउन स्वीकृति दिने ।  

	14. 
	वाणिज्य तथा आपूर्ति मन्त्रालय– साविकको कार्यविधि सञ्चालक समितिले परिमार्जन गर्ने गरी यो एक पटकको लागि भएको पेट्रोलियम पदार्थको मूल्य समायोजन समर्थन गर्ने ।

	15. 
	संस्कृति, पर्यटन तथा नागरिक उड्डयन मन्त्रालय– जननायक बि.पि. कोइरालाको एकसय वर्ष शीर्षकमा ऐतिहासिक फोटो प्रदर्शनीको लागि आर्थिक सहायता उपलब्ध गराउने ।  

	16. 
	विषयको स्वास्थ्य तथा जनसङ्ख्या मन्त्रालय– Briefing for Members of the WHO Executive Board from South-East Asia Region बिषयक कार्यक्रममा सहभागी हुन  सचिव श्री शान्त बहादुर श्रेष्ठलार्इ पठाउने । 

	17. 
	स्वास्थ्य तथा जनसङ्ख्या मन्त्रालय– लुम्बिनी अञ्चल अस्पताल विकास समिति, बुटवलको अध्यक्ष पदमा रुपन्देहीका डा. प्रायश्चित श्रेष्ठलाई मनोनयन गर्ने ।      


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७१ साल पुस 11 गते शुक्रबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1. 
	अर्थ मन्त्रालय– ऋण असुली न्यायाधिकरणमा कानुन, बैंकिङ्ग र लेखा सदस्यमा क्रमश  श्री शेरजंग कार्की , श्री उपेन्द्रबहादुर कार्की र श्री राम सेवक प्रसाद चौधरीलाई नियुक्ति गर्ने । 

	2. 
	उद्योग मन्त्रालय– नेपाल औद्योगिक क्षेत्र व्यवस्थापन लिमिटेडको सञ्चालक समितिको अध्यक्ष श्री दयालबहादुर शाहीले दिनुभएको राजीनामा स्वीकृत गरी रिक्त हुन आएको अध्यक्ष पदमा श्री नन्दकिशोर बस्नेतलाई नियुक्त गर्ने ।

	3. 
	उद्योग मन्त्रालय – विदेशी लगानी नीति, २०७१ लाई स्वीकृति प्रदान गर्ने विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने । 

	4. 
	कानुन, न्याय, संविधानसभा तथा संसदीय मामिला मन्त्रालय– भ्रमण खर्च रकम निकासा गर्ने ।

	5. 
	गृह मन्त्रालय– सशस्त्र प्रहरी नायव महानिरीक्षक रन्जन कोइरालालाई सेवाबाट बर्खास्त गर्ने ।

	6. 
	भूमिसुधार तथा व्यवस्था मन्त्रालय– दुई वर्षभित्र कार्यसम्पन्न गर्ने गरी पाल्पा जिल्लामा कित्तानापी कार्यमा खटिने कर्मचारीहरुलाई प्रोत्साहन भत्ता उपलब्ध गराउने ।

	7. 
	महिला, बालबालिका तथा समाजकल्याण मन्त्रालय– अस्थायी दरवन्दी स्वीकृत गर्ने विषयको प्रस्तावमा लेखिएबमोजिम गर्ने ।

	8. 
	रक्षा मन्त्रालय– Central African Republic (CAR) मा शान्ति स्थापनार्थ फौज पठाउने ।

	9. 
	रक्षा मन्त्रालय– उपरथी बिनोज बस्न्यातलाई मित्रराष्ट्र श्रीलंकामा शैक्षिक तथा अध्ययन भ्रमणमा सहभागी हुन स्वीकृति दिने ।

	10. 
	वाणिज्य तथा आपूर्ति मन्त्रालय – पेट्रोलियम पदार्थ तथा ग्याँस मूल्य स्थिरीकरण कोष (सञ्चालन) नियमावली, २०७१ लाई स्वीकृत गर्ने विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  

	11. 
	संस्कृति, पर्यटन तथा नागरिक उड्डयन मन्त्रालय– नेपाल र ओमानबीच हवाई सेवा सञ्चालनार्थ समझदारीपत्रमा हस्ताक्षर गर्ने ।

	12. 
	सहरी विकास मन्त्रालय– अस्थायी दरवन्दी स्वीकृत गर्ने ।

	13. 
	सूचना तथा सञ्चार मन्त्रालय– ब्रोडब्याण्ड नीति, 2071 स्वीकृत गर्ने विषयको प्रस्ताव मन्त्रिपरिषद्, आर्थिक तथा पूर्वाधार समितिमा छलफल गरी समितिको निर्णयबमोजिम गर्ने ।  

	14. 
	स्वास्थ्य तथा जनसङ्ख्या मन्त्रालय– राष्ट्रिय ट्रमा सेन्टर विकास समिति विघटन गर्ने । 

	15. 
	मं.प.बै.सं. 26।०71 मिति 2071/5/26 को मन्त्रिपरिषद्‌को बैठकबाट अख्तियार दुरुपयोग अनुसन्धान आयोगको च.नं. 419 मिति 2071/5/16 को पत्रवाट तत्कालिन नेपाल ट्रष्टको कार्यकारी सचिव हाल सहकारी तथा गरिबी निवारण मन्त्रालयका सचिव श्रीधर गौतमलाई निजामती सेवा ऐन, २०४९ को दफा ६२ को खण्ड (क) बमोजिम विभागीय कारवाही गर्न लेखिआएअनुसार विभागीय कारवाहीको लागि निजामती सेवा ऐन, 2049 को दफा 60 (घ) बमोजिम मुख्यसचिवले स्पष्टिकरण माग गरी मन्त्रिपरिषद्‍मा पेश गर्ने निर्णय भएकोमा निजले मिति 2071/6/7 मा पेश गर्नुभएको स्पष्टिकरण आजको बैठकमा पेश हुँदा निजलाई निजामती सेवा ऐन, 2049 को दफा 55 (क) बमोजिम चेतावनी दिने । 

	16. 
	मं.प.बै.सं. 26।०71 मिति 2071/5/26 को मन्त्रिपरिषद्‌को बैठकबाट अख्तियार दुरुपयोग अनुसन्धान आयोगको मिति 2071/5/13 को निर्णय संख्या 144 र 145 बाट विद्युत विकास विभागका तत्कालीन महानिर्देशक हाल राष्ट्रपतिको कार्यालयका सचिव अनुपकुमार उपाध्यायलाई अख्तियार दुरुपयोग अनुसन्धान आयोग ऐन, २०४8 को दफा 1२ क. बमोजिम कारवाहीको लागि लेखिआएअनुसार विभागीय कारवाहीको लागि निजामती सेवा ऐन, 2049 को दफा 60 (क) बमोजिम मुख्यसचिवले स्पष्टिकरण माग गरी मन्त्रिपरिषद्‍मा पेश गर्ने निर्णय भएबमोजिम निजले मिति 2071/6/14 मा पेश गर्नु भएको स्पष्टिकरण आजको बैठकमा पेश हुँदा निजलाई निजामती सेवा ऐन, 2049 को दफा 55 (क) बमोजिम चेतावनी  दिने ।


द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
२०७१ साल पुस ३ गते बिहिबारका दिन बसेको मन्त्रिपरिषद्को बैठकबाट देहायका मन्त्रालयबाट प्राप्त प्रस्तावका सम्बन्धमा गरेका निर्णयको मुख्य व्यहोरा निम्नबमोजिम छन :

	1.   
	अर्थ मन्त्रालय– खर्च व्यवस्थित, पारदर्शी र राष्ट्रिय प्रणालीले तोकेका क्षेत्रमा भए नभएको एकीन गर्न सशक्त अनुगमन संयन्त्र बनाई नियमित अनुगमन गर्ने गरी सुरक्षा र न्यायको सुदृढीकरणका लागि एकीकृत कार्यक्रम आयोजना कार्यान्वयनको लागि बेलायत सरकारको विकासका लागि अन्तर्राष्ट्रिय विभागबाट प्राप्त हुने अनुदान सहायता स्वीकार गरी सम्झौता पत्रमा हस्ताक्षर गर्ने । 

	2. 
	ऊर्जा मन्त्रालय– झिमरुक जलविद्युत आयोजनामा भएको क्षतिमा नागरिक राहत, क्षतिपूर्ति तथा आर्थिक सहायतासम्बन्धी कार्यविधि, २०६६ बमोजिम हुने गरी क्षतिपूर्ति रकम वितरण गर्ने ।

	3. 
	ऊर्जा मन्त्रालय– मन्त्रीको नेतृत्वमा ऊर्जा मन्त्रालयको प्रतिनिधिमण्डललाई अन्तरक्रिया/अध्ययन कार्यक्रममा सहभागी हुन पठाउने ।  

	4. 
	गृह मन्त्रालय– रामस्वरुप पासवानका हकदारलाई आर्थिक सहायता उपलब्ध गराउने । 

	5. 
	गृह मन्त्रालय– जापानको सेन्दाईमा Third UN World Conference on Disaster Risk Reduction मा सचिव सहभागी हुने।

	6. 
	गृह मन्त्रालय– सशस्त्र प्रहरी महानिरीक्षक कोषराज वन्त भारतीय सीमा सुरक्षा बलको ५१ औं बार्षिकोत्सव कार्यक्रममा सहभागी हुने ।

	7. 
	महिला, बालबालिका तथा समाजकल्याण मन्त्रालय– अपाङ्गता भएका व्यक्तिको अधिकार सम्बन्धी ऐन, २०७१ निर्माणको सैद्धान्तिक स्वीकृति दिने  ।

	8. 
	युवा तथा खेलकुद मन्त्रालय– क्रिकेट टिमहरूलाई नगद पुरस्कारसहित सम्मान गर्ने ।

	9. 
	वन तथा भू-संरक्षण मन्त्रालय– माथिल्लो हुग्दी जलविद्युत आयोजनाको प्रसारण लार्इनमा परेका वन क्षेत्रको जग्गा भोगाधिकार दिने र सोको एलाइन्मेण्टमा परेका रुख बिरुवाहरु हटाउने ।

	10. 
	वन तथा भू-संरक्षण मन्त्रालय– दूर्लभ वन्यजन्तु तथा वनस्पतिको अन्तरराष्ट्रिय व्यापार नियमन तथा नियन्त्रण गर्ने कानुन निर्माणको सैद्धान्तिक सहमति दिने । 

	11. 
	वन तथा भू-संरक्षण मन्त्रालय–कोशीटप्पु जग्गा अधिग्रहण र मुआब्जा सम्बन्धी जाँचबुझ आयोग गठन गर्ने।

	12. 
	संस्कृति, पर्यटन तथा नागरिक उड्डयन मन्त्रालय– परराष्ट्र मन्त्रालय तथा पुरातत्व विभागबाट खर्चको अनुगमनसमेत गर्ने गरी अयोध्यास्थित नेपाली मन्दिरलाई आर्थिक सहायता उपलब्ध गराउने ।

	13. 
	संस्कृति, पर्यटन तथा नागरिक उड्डयन मन्त्रालय– विश्वका ६ वटा महादेशका सर्वोच्च शिखर आरोहण गर्ने नेपाली महिला समूहलाई एन्टार्कटिकाको सर्वोच्च शिखर भिन्सेन म्यासिफ आरोहणका लागि आर्थिक सहयोग गर्ने ।

	14. 
	संघीय मामिला तथा स्थानीय विकास मन्त्रालय– अन्तर्राष्ट्रिय दलित सम्मेलनमा भाग लिन जान दलित प्रतिनिधिमण्डललाई आर्थिक सहायता उपलव्ध गराउने । 

	15. 
	सामान्य प्रशासन मन्त्रालय– महिला बालबालिका तथा समाजकल्याण मन्त्रालयअन्तर्गत बाल संरक्षण अधिकृत र बाल संरक्षण निरीक्षक पदलाई सामान्य प्रशासन समूहअन्तर्गत कायम गर्ने । 

	16. 
	सामान्य प्रशासन मन्त्रालय– श्यामराज डंगोललाई थप आर्थिक सहायता उपलब्ध गराउने । 

	17. 
	सामान्य प्रशासन मन्त्रालय– तत्कालिन प्रशासन सुधार सुझाव समिति, २०६९ को म्याद थप अनुमोदन र रकम निकासा गर्ने ।

	18. 
	सूचना तथा सञ्चार मन्त्रालय– Media Exchanges and Cooperation विषयको MOU मा दस्तखत गर्न मा. मन्त्रीको नेतृत्वमा एक प्रतिनिधिमण्डलले चीन भ्रमण गर्ने ।

	19. 
	सूचना तथा सञ्चार मन्त्रालय– रेडियो नेपाल र नेपाल टेलिभिजनलाई गाभी सार्वजनिक सेवा प्रसारकका रूपमा सञ्चालन गर्न गठन भएको निर्देशन समिति र कार्यटोलीको लागि आवश्यक पर्ने आर्थिक व्यवस्था गर्ने । 

	20. 
	स्वास्थ्य तथा जनसङ्ख्या मन्त्रालय– माल्दिभ्समा हुने कार्यक्रममा स्वास्थ्य तथा जनसङ्ख्या सचिवले भाग लिने ।

	21. 
	स्वास्थ्य तथा जनसङ्ख्या मन्त्रालय– आर्थिक सहायता उपलब्ध गराउने ।

	22. 
	केही जलविद्युत् आयोजनामा विभिन्न किसिमका अवरोधका कारण निर्माण र मर्मत सम्भारका कामहरू लामो समयसम्म अगाडि बढ्न नसकेकोप्रति मन्त्रिपरिषद्‌को गम्भीर ध्यानाकर्षण भएको छ । त्यस्ता कारणबाट एकातर्फ जलस्रोतमा लगानी निरुत्साहित हुने र अर्कोतर्फ बाढीपहिरोबाट क्षतिग्रस्त संरचना समयमा मर्मत नहुँदा उत्पादन क्षमतामा ह्रास आई लोडसेडिङ्ग बढ्न जाने हुँदा विधिसम्मत ढङ्गले समस्याको समाधान खोज्न र विनाअवरोध निर्माण तथा मर्मत कार्य सम्पन्न गर्न गृह मन्त्रालयले आवश्यक सुरक्षा प्रबन्ध मिलाउने एवं व्यवसायीलाई समयमै काम सम्पन्न गर्नका लागि जिम्मेवार बनाउने व्यवस्था ऊर्जा मन्त्रालयले मिलाउने ।


  द्रष्टव्यः निर्णयसँग सम्बन्धित अन्य थप विवरणहरू आवश्यक परेमा सम्बन्धित मन्त्रालयबाटै उपलव्ध हुनेछ ।
